
Shri Arunachala Ashtakam

શ્રીઅરુણાચલાષ્ટકમ્

દર્શનાદભ્રસદસિ જનનાત્કમલાલયે ।
કાશ્યાં તુ મરણાન્મુક્તિઃ સ્મરણાદરુણાચલે॥ ૧॥
કરુણાપૂરિતાપાઙ્ગં  શરણાગતવત્સલમ્ ।
તરુણેન્દુજટામૌલિં  સ્મરણાદરુણાચલમ્॥ ૨॥
સમસ્તજગદાધારં સચ્ચિદાનન્દવિગ્રહમ્ ।
સહસ્રરથસોપેતં સ્મરણાદરુણાચલમ્॥ ૩॥
કાઞ્ચનપ્રતિમાભાસં વાઞ્છિતાર્થફલપ્રદમ્ ।
માં ચ રક્ષ સુરાધ્યક્ષં સ્મરણાદરુણાચલમ્॥ ૪॥
બદ્ધચન્દ્રજટાજૂટમર્ધનારીકલેવરમ્ ।
વર્ધમાનદયામ્ભોધિં  સ્મરણાદરુણાચલમ્॥ ૫॥
કાઞ્ચનપ્રતિમાભાસં સૂર્યકોટિસમપ્રભમ્ ।
બદ્ધવ્યાઘ્રપુરીધ્યાનં સ્મરણાદરુણાચલમ્॥ ૬॥
શિક્ષયાખિલદેવારિભક્ષિતક્ષ્વેલકન્ધરમ્ ।
રક્ષયાખિલભક્તાનાં સ્મરણાદરુણાચલમ્॥ ૭॥
અષ્ટભૂતિસમાયુક્તમિષ્ટકામફલપ્રદમ્ ।
શિષ્ટભક્તિસમાયુક્તાન્ સ્મરણાદરુણાચલમ્॥ ૮॥
વિનાયકસુરાધ્યક્ષં વિષ્ણુબ્રહ્મેન્દ્રસેવિતમ્ ।
વિમલારુણપાદાબ્જં સ્મરણાદરુણાચલમ્॥ ૯॥
મન્દારમલ્લિકાજાતિકુન્દચમ્પકપઙ્કજૈઃ ।
ઇન્દ્રાદિપૂજિતાં દેવીં  સ્મરણાદરુણાચલમ્॥ ૧૦॥
સમ્પત્કરં પાર્વતીશં સૂર્યચન્દ્રાગ્નિલોચનમ્ ।
મન્દસ્મિતમુખામ્ભોજં સ્મરણાદરુણાચલમ્॥ ૧૧॥

॥ ઇતિ શ્રીઅરુણાચલાષ્ટકં સમ્પૂર્ણમ્॥

